
Hoofstuk van die dag: Markus
16

Hulle het uit die graf uitgegaan en weggehardloop terwyl
hulle gebewe het van die skrik. Hulle het vir niemand anders
iets daarvan gesé nie, want hulle was bang. (vers 8)

Waarskynlik het Markus se boek met hierdie vers gestop. Dalk

het hy gereken ons weet nou alles wat ons moet weet oor Jesus.
Sy boek is immers die evangelie oor Jesus Christus, die Seun
van God (1:1). In sy boek het ons Hom leer ken, sy totaal nuwe
en vars verstaan van God se wil en hoe ons voor Hom moet leef.
En nou sluit hy sy boek af deur te vertel dat selfs die dood
en graf Jesus nie gevange kon hou nie. Dis die evangelie van
Jesus. Hy is Oorwinnaar oor Satan, sonde en dood.

Die vroue is oorbluf en bewe van skrik. Wie sou nie s§é
gereageer het nie? Hulle is immers gekonfronteer met ’'n totaal
nuwe werklikheid, met God wat ingebreek het in hierdie wéreld
in. Hulle sou tyd nodig hé om alles te verwerk.

Vir ons, wat al so gewoond is aan die verhaal dat ons dit lees
sonder om verbyster te staan, is dit goed om nou, 1in
Lydenstyd, die verhaal in stilte te oordink, sodat die
grootsheid daarvan ons opnuut kan oorweldig.

Naskrif: More begin ons met die boek Hosea.

